
Shri Panduranga Suprabhatam

ஶ்ரீபாண்டு³ரங்க³ஸுப்ரபா⁴தம்ம்

உத்திஷ்ட² பாண்டு³ரங்கே³ஶ உத்திஷ்ட² ருக்மிணீப்ரிய ।
உத்திஷ்டோ²த்திஷ்ட²ஸர்வேஶ த்ரைலோக்யம் மங்க³ளம் குரு ॥ 1॥
உத்திஷ்டோ²த்திஷ்ட² கோ³விந்த³ நந்தா³நந்த³விவர்த⁴ந ।
உத்திஷ்ட² பண்ட⁴ரீநாத² ப⁴க்தகார்யம் ஸமாசர ॥ 2॥
மாத: பயோதி⁴தநயே ஜக³தா³தி³பூ⁴தே

ப்³ரஹ்மாதி³தே³வஜநநி ஶ்ரிதது:³க²ஹந்த்ரி ।
ஶ்ரீக்ரு’ஷ்ணநாத²பத³பங்கஜதா³ஸ்யநிஷ்டே²

ஶ்ரீபாண்டு³ரங்க³த³யிதே தவ ஸுப்ரபா⁴தம் ॥ 3॥
ஸௌந்த³ர்ய-மார்த³வ-க்ரு’பாதி³-கு³ணாலயே ச

மாத:ஸ்வப⁴க்தஜநகல்பலதே ப்ரஸந்நே ।
ஶ்ரீருக்மிணீதிவிதி³தே ஹரிலக்³நசித்தே

ஶ்ரீபாண்டு³ரங்க³த³யிதே தவ ஸுப்ரபா⁴தம் ॥ 4॥
விக்⁴நேஶ-ஸூர்ய-ஶிவ-ஶக்தி-த⁴நாதி⁴பேஶ

வாகீ³ஶ-வாயு-விபு³தே⁴ஶ-மருத்³க³ணாத்³யா: ।
த்வத்³த்³வாரிப³த்³த⁴கரஸம்புடத: பட²ந்தி

ஶ்ரீபண்ட⁴ரீபுரபதே தவ ஸுப்ரபா⁴தம் ॥ 5॥
நாராயணாங்க்⁴ரிஸரஸீருஹஜா-ஸுநீலா-
கோ³தா³வரீ-ஶரயு-பீ⁴மஸமுத்³ப⁴வாங்கா:³ ।

நத்³ய: ப்ரஸந்நஸலிலா ஜக³து:³ ப்ரபா⁴தே
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 6॥

ப்ரஹ்லாத³-நாரத³-ஶுகார்ஜந-புண்ட³ரீக
வ்யாஸாம்ப³ரீஷ-ப³லி-ஶௌநக பீ⁴ஷ்மமுக்²யா: ।

த்வத்பாத³பத்³ம-மகரந்த³-ரஸாநுஸக்தா:
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 7॥

கூஜந்தி கோகிலமிஷேண முதா³த்ர ஸித்³தா:⁴
ந்ரு’த்யச்சி²க²ண்டி³மிஷதோ முத³மாவஹந்தி ।

கு³ஞ்ஜாரவேண மது⁴பா: பத³பங்கஜரக்தா:
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 8॥

த்வத்³யாம்ய-பார்ஶ்வக³த-கோ³பிக³ணாங்க³நஸ்தா²
கா³டா⁴நுராக³ப⁴ரதோ ப³த முக்தகேஶீ ।

ஸத்³மஸ்தி²தாஶ்ச ம்ரு’து³ கேலிஶுகா: பட²ந்தி
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 9॥

த்வத்ஸங்கி³ஸங்கி³ஜநஸங்க³-மநீஷயா ச
த்வத்பாத³தூ⁴லிகணமஜ்ஜநலப்³து⁴காமா: ।

தே³வாஸ்த்வத³த்ரநக³ரே த்ரு’ணலோஷ்டதே³ஹா:
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 10॥

வாய்வ்க்³நிஶக்ரவிதி⁴ஶங்கரஸோமமுக்²யா
தே³வா:ஸஸித்³த⁴-ரு’ஷிகிந்நரப³ந்தி³முக்²யை: ।

த்வத்க்ஷேத்ரவாஸஸமுபாஸநலாலஸா வை
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 11॥

ஸௌவர்ணபத்³ம-கரவீர-ஸுபாரிஜாதா:
க²ர்ஜூர-சூத-ப³த³ரீ-ஸுகபித்த²வ்ரு’க்ஷா: ।

த்வாம் ஸ்வீயபுஷ்பப²லஸம்ப்⁴ரு’தோ உஅஜந்தி
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 12॥

யஸ்யாங்க்⁴ரிகஞ்ஜயுக³ஸம்ப⁴வஸீது⁴பாந
புஷ்டாந் விலோக்ய ஸுஜநாந் விபு³தா⁴ லஷந்தி ।

மர்த்யேஜநுர்நிரதிஶாயி-ஸுகா²ப்தி-ஹேது
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 13॥

பித்ரோஶ்ச ஸேவநரதம் நிஜப⁴க்தவர்யம்
ஶ்ரீபுண்ட³ரீகமநக⁴ம் ஶுப⁴க்ரு’த்தமம் தம் ।

புஷ்ட்வா வரைர்வஸஸி தே³வ ஸதா³ஸ்ய பூ⁴மௌ
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 14॥

மாண்ட³வ-கண்வ-ரு’பு⁴-ஶங்க²-ம்ரு’கண்ட³ஸூநு-

வ்யாஸாத்ரி-கஶ்யப-வஸிஷ்ட²-பராஶராத்³யா: ।

க்ஷேத்ரப்ரத³க்ஷிணகரா: ப்ரவத³ந்த்ய்யுஷாயாம்
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 15॥

த்வந்மந்தி³ரஸ்த²ஶிக²ராக்³ரநிரீக்ஷணேந
தத்ப்ராப்தவாரி-நிகரேஷு ஸுமஜ்ஜநேந ।

ப்ராப்தா: க்ரு’தார்த²பத³வீம் ஸ்தவமுஜ்ஜக³ந்தி
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 16॥

பத்³மம் ச குண்ட³லமதா²பி ச சந்த்³ரபா⁴கா³
தீர்தா²நி பாபஹரணாநி ஸுபுண்யதா³நி ।

த்வத்க்ஷேத்ரபூ⁴மிமதி⁴க³ம்ய ரடந்தி கல்யே
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 17॥

ஶ்ரீநாரத:³ஸரஸிஸம்ப⁴வஜாதஜாயா
து³ர்கா³ ச விஶ்வஜநநீ பு⁴வநேஶ்வரீ ச ।

த்வத்³த்³வாரதே³ஶமதி⁴க்ரு’த்ய பட²ந்த்யுஷஸ்ஸு
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 18॥

ஶ்ரீபாண்டு³ரங்க³ஹரவந்த்³ய த்ரித³ஷ்ட்ரகா⁴திந்
ஶ்ரீபுண்ட³ரீகமுநிவர்ய-வரப்ரதா³யிந் ।

ஶ்ரீருக்மிணீஶ ப³லதே³வஸுபூஜிதாங்க்⁴ரே
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 19॥

மந்தா³திமந்த³மதிபாபரதால்பசித்த
ஸம்ஸாரஸாக³ரஸமுத்³த⁴ரணாவதீர்ண ।

மாயாபதே யது³பதே ஜக³தே³கப³ந்தோ⁴
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 20॥

ஶ்ரீபாண்டு³ரங்க³ நிக்²லேஶ த⁴நுர்த⁴ரோऽஸி
க்ஷேத்ரம் த⁴நு: ஶரவரஸ்தவ சந்த்³ரபா⁴கா³ ।

லக்ஷ்யம் ஸமஸ்தஶமலம் நிஜபோ³த⁴நாஶ்யம்
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 21॥

உத்கர்ஷிநீ ச விமலா ச க்ரியாऽத² ஜ்ஞாநா-
யோகா³ ததா² விதத²தாऽநுக்³ரஹேஶநா ச ।

ப்ரஹ்வீதிஶக்திநவகம் கி³ரதி ஸ்தவம் தே
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 22॥

ஶ்ரீபுண்ட³ரீகமுநித³த்தம்ரு’தா³ஸநே தே
பாதா³ரவிந்த³யுக³ளம் ஸமமேவ நாத² ।

நாஸாக்³ரத்³ரு’ஷ்டி-கடிஹஸ்ததயா ஸ்தி²தோऽஸி
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 23॥

ஶ்ரீவத்ஸஸந்மகரகுண்ட³லகௌஸ்துபா⁴ஶ்ச
பீதாம்ப³ரம் துலஸிதா³ம த³ரோத² பத்³மம் ।

ஏதாநி பூ⁴ஷவராணி தவாஶ்ரிதாநி
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 24॥

ஆஷாட⁴கார்திகஸிதே தவ தே³வ யாத்ரா
சைகாத³ஶீவ்ரதமலம் ஹரிநாமத்³கோ⁴ஷ: ।

ஏதை: ப்ரஸீத³ஸிஸதா³ ப⁴க³வந் ஸ்வப⁴க்தாந்
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 25॥

நிர்மாண-ரக்ஷண்-விநாஶகரோஸ்யதா²பி
கர்த்ரு’த்வபா⁴வரஹிதோऽஸி-ஸதா³வ்யயோऽஸி ।

ஶ்ரீராமக்ரு’ஷ்ணநரஸிம்ஹக்ரு’தாவதார
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 26॥

ஶ்ரீபௌண்ட³ரீகநக³ரம் கில சந்த்³ரபா⁴கா³
ஶ்ரீவிஷ்ணுபாத³-ஸுஷமா புலிநம் ச நத்³யா: ।

ஏதத்த்வதீ³யவஸதே: ஶுப⁴நாமஶேயம்
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 27॥

ஜ்ஞாநேஶ்-நாத²-ஜக³மித்ர-துகா-நிளோபா³
நாமா-ஜநீ-ஸகு²-மீராதி³-ஸமஸ்த-ஸந்த: ।

ஶ்ரீவிட்²ட²லேஶ தவ பாத³யுக³ம் ப்ரபந்நா:
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 28॥

அஸ்மத்குலாக்³ரஜநநாஸ்தவ ப⁴க்தவர்யா
கு³ண்டா³க்²யஸத்³கு³ருவராஶ்ச ததீ³ய வம்ஶ்யா: ।

ஸர்வே ப்ரபா⁴தஸமயே ப்ரபட²ந்தி நித்யம்
ஶ்ரீபண்ட⁴ரீபுரபதே தவ ஸுப்ரபா⁴தம் ॥ 29॥

ஶ்ரீபண்ட⁴ரீபுரபதேரிஹ ஸுப்ரபா⁴தம்

யே ஶ்ரத்³த⁴யாப்ரதிதி³நம் மநுஜா: பட²ந்தி ।
தே பாண்டு³ரங்க³க்ரு’பயா ஹரிபாத³பத்³ம-
ப⁴க்திம் ஸமாப்ய நிஜபோ³த⁴யுதா ப⁴வந்து ॥ 30॥
தவ விட்²ட²ல த³ஸோऽஹம் சந்த்³ரஶேக²ரநாமபா⁴க் ।
ஸுப்ரபா³தஸ்தவம் ப⁴க்த்யா த்வத்க்ரு’பார்த²ம் ஸமர்பயே ॥ 31॥

ஶ்ரீ சந்த்³ரஶேக²ரமஹாராஜ தே³க³லூரகரவிரசிதம்
ஶ்ரீபாண்டு³ரங்க³ஸுப்ரபா⁴தம் ஸம்பூர்ணம் ॥

புண்ட³லீகவரதா³ஹரி விட்²ட²ல ।
ஶ்ரீஜ்ஞாநதே³வ-துகாராம ।
ஸத்³கு³ரு கு³ண்ட³மாஹாராஜ கீ ஜய ।
ஸத்³கு³ரு ஹரிமாஹாராஜ கீ ஜய ।

Shri Panduranga Suprabhatam

